
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՏՆՏԵՍԱՊԵՍ ԲԱՐԴ ԱՊՐԱՆՔՆԵՐԻ ԱՐՏԱԴՐՈՒԹՅԱՄԲ ԶԲԱՂՎՈՂ ԱՌԵՎՏՐԱՅԻՆ ԸՆԿԵՐՈՒԹՅՈՒՆՆԵՐԻՆ ՊԵՏԱԿԱՆ ԱՋԱԿՑՈՒԹՅԱՆ ՏՐԱՄԱԴՐՄԱՆ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ[footnoteRef:1] ՆԱԽԱԳԾԻ [1: Նախագծի լրամշակման արդյունքում վերջինս վերանվանվել է «Հայաստանի Հանրապետությունում տնտեսապես բարդ ապրանքների արտադրությամբ զբաղվող առևտրային ընկերություններին պետական աջակցության տրամադրման ծրագիրը հաստատելու մասին» ՀՀ կառավարության որոշման։ ] 


	1. ՀՀ պետական եկամուտների կոմիտե

	ՀՀ պետական եկամուտների կոմիտեն քննարկել է «Հայաստանի Հանրապետության բնագավառում ներդրումային ծրագրերի չափանիշները, գնահատման, հաստատման, աջակցության տրամադրման կարգը և չափը հաստատելու մասին» ՀՀ կառավարության որոշման նախագիծը, որի վերաբերյալ հայտնում ենք հետևյալը։ 
Որոշման N1 հավելվածով հաստատվող «Տնտեսավարող սուբյեկտներին և ներդրումային ծրագրերին ներկայացվող պահանջները, դրանց գնահատման չափորոշիչները, մեթոդաբանությունը և կարգ»-ի 11-րդ կետով նախատեսվում է, որ հավելված 1-ի 3-րդ կետի չափանիշներով հայտ ներկայացված Շահառուին տրվող աջակցության տարեկան առավելագույն գումարը կազմում է հաշվետու տարվա ընթացքում Շահառուի կողմից տնտեսապես բարդ ապրանքների վաճառքից գոյացած շահույթի նկատմամբ հաշվարկված և ՀՀ պետական բյուջե վճարված շահութահարկի, ՀՀ պետական բյուջե վճարված եկամտային հարկի 30%-ի, ինչպես նաև ֆինանսական կազմակերպություններից ներգրավված վարկային միջոցների դիմաց վճարված տոկոսագումարների հանրագումարով։
Այդ առումով, հարկ ենք համարում նշել, որ․
- շահութահարկը հաշվարկվում և վճարվում է ՀՀ հարկային օրենսգրքի 6-րդ բաժնով սահմանված կարգավորումներից ելնելով։ Համաձայն այդ կարգավորումների՝ շահութահարկը տարեկան հարկատեսակ է և վճարվում է շահութահարկ վճարողի տարեկան գործունեության արդյունքներից ելնելով։ Գործունեության առանձին տեսակների իրականացումից կամ առանձին ապրանքների (այդ թվում՝ տնտեսապես բարդ ապրանքների) իրացումից ստացվող եկամուտներից առանձին-առանձին չի հաշվարկվում և վճարվում շահութահարկ,
- եկամտային հարկը հաշվարկվում և վճարվում է ՀՀ հարկային օրենսգրքի 7-րդ բաժնով սահմանված կարգավորումներից ելնելով։ Համաձայն այդ կարգավորումների՝ եկամտային հարկը հաշվարկվում է ոչ միայն վարձու աշխատողներին հաշվեգրված աշխատավարձից և դրան հավասարեցված վճարումներից, այլև ֆիզիկական անձանց հետ կնքված քաղաքացիաիրավական պայմանագրերի շրջանակներում կատարված աշխատանքների, մատուցված ծառայությունների դիմաց ստացված եկամուտներից, կազմակերպության կողմից, որպես հարկային գործակալ, ֆիզիկական անձանցից ձեռքբերված գույքի դիմաց վճարված եկամուտներից, ֆիզիկական անձանց վճարվող պասիվ եկամուտներից (վարձակալական վճարներ, տոկոսներ, շահաբաժիններ և այլն) և այլ հարկվող եկամուտներից։

Հաշվի առնելով վերոգրյալը՝ հայտնում ենք, որ տնտեսապես բարդ ապրանքների իրացումից ստացվող եկամուտների մասով շահութահարկի վերաբերյալ տվյալներ Շահառուների և ՀՀ պետական եկամուտների կոմիտեի կողմից ներկայացվել չեն կարող՝ նման տվյալների բացակայության պատճառով։ 
Միաժամանակ՝ հաշվի առնելով այն հանգամանքը, որ եկամտային հարկը հաշվարկվում և բյուջե է վճարվում ոչ միայն վարձու աշխատողներին հաշվեգրված աշխատավարձից և դրան հավասարեցված վճարումներից, հետևաբար՝ տնտեսավարող սուբյեկտի կողմից, որպես հարկային գործակալ, ֆիզիկական անձանց վճարված բոլոր եկամուտներից հաշվարկված և ՀՀ պետական բյուջե վճարված եկամտային հարկի 30%-ի չափով Շահառուներին տրամադրվող աջակցության գումարների մեջ ներառումը հիմնավորման կարիք ունի։










Տեղեկացնում ենք նաև, որ ՀՀ հարկային օրենսգրքի 127-րդ հոդվածի 1-ին մասով սահմանված է շահութահարկի գծով հարկային արտոնություն այն հարկ վճարողների համար (բացառությամբ առևտրի կամ ֆինանսական ոլորտում գործունեություն իրականացնող հարկ վճարողների), որոնց կողմից իրականացվող գործարար ծրագիրը հավանության է արժանանում ՀՀ կառավարության կողմից։ Այդ հարկ վճարողների շահութահարկի գումարը գործարար ծրագրի մեկնարկման ու դրան հաջորդող հինգ հարկային տարիների ընթացքում նվազեցվում է գործարար ծրագրի շրջանակներում ստեղծված նոր աշխատատեղերի մասով համապատասխան հարկային տարվա ընթացքում հաշվարկված լրացուցիչ աշխատավարձի և դրան հավասարեցված վճարումների 100%-ի չափով, բայց ոչ ավելի, քան համապատասխան հարկային տարվա համար հաշվարկված փաստացի շահութահարկի գումարի 30%-ը: Այդ նկատառումից ելնելով՝ առաջարկում ենք քննարկել Նախագծի ընդունման նպատակահարմարությունը։



Ներկայացված Նախագծի վերաբերյալ հայտնում ենք նաև, որ Նախագծում անհրաժեշտ է սահմանել «տնտեսապես բարդ ապրանքներ», «տնտեսական բարդության ինդեքս», «տնտեսական բարդության միջին ցուցանիշ», տնտեսավարող սուբյեկտի հետ փոխկապակցված համարվող անձիք հասկացությունները, ինչպես նաև «զուտ ներկա արժեքի», «շահութաբերության ներքին դրույքի» հաշվարկման կարգը, «արտադրողականության միջին ցուցանիշի գերազանցում, %» հաշվարկի և «արտադրանքի արտահանման մասնաբաժին, %» հաշվարկի մեթոդաբանությունը։
	












































Ընդունվել է մասնակի
Նախագծի փոփոխված տարբերակով առևտրային ընկերության կողմից «տնտեսապես բարդ ապրանքների վաճառքից գոյացած շահույթի նկատմամբ հաշվարկված և ՀՀ պետական բյուջե վճարված շահութահարկի» չափանիշը հանվել է։ Որպես տարեկան աջակցության առավելագույն չափի ցուցանիշ է դիտարկվում վճարված շահութահարկի գումարը՝ անկախ շահույթի առաջացման աղբյուրի։ 
Ինչ վերաբերում է եկամտային հարկին, ապա հաշվի առնելով, որ կազմակերպությունների կողմից վճարվող եկամտային հարկի գումարում ֆիզիկական անձանց քաղաքացիաիրավական պայմանագրերի շրջանակներում կատարված աշխատանքների, մատուցված ծառայությունների դիմաց ստացված եկամուտներից, կազմակերպության կողմից, որպես հարկային գործակալ, ֆիզիկական անձանցից ձեռքբերված գույքի դիմաց վճարված եկամուտներից, ֆիզիկական անձանց վճարվող պասիվ և այլ հարկվող եկամուտներից վճարված եկամտային հարկի գումարը փոքր մաս է կազմում, նշված գործոնն էականորեն չի խեղաթյուրի տրամադրվող աջակցության հասցեականությունը։


Ընդունվել է
Նախագծի փոփոխված տարբերակում սահմանվել է, որ ՀՕ 127-րդ հոդվածով շահութահարկի արտոնություն ստացած ընկերությունը չի օգտվում սույն որոշմամբ նախատեսված աջակցությունից։ Հաշվի առնելով, ՀՕ 127-րդ հոդվածի առաջին մասով նախատեսված արտոնության համար դիմած և Էկոնոմիկայի նախարարության հետ պայմանագիր ստորագրած ընկերությունների փոքր թիվը`4, գտնում ենք, որ դրանում սահմանված պայմանները բավականաչափ գրավիչ չեն։ Մասնավորապես, հավանական է, որ ներդրումների կատարմանը հաջորդող 2-3 տարիների ընթացքում ընկերությունը չի ունենալու շահույթ, պայմանավորված ներդրումների իրականացման փուլով և շուկայի մասնաբաժին գրավելու անհրաժեշտությամբ։ Գտնում ենք, որ նախագծով առաջարկվող միջոցառմամբ թիրախավորված ներդրումային ծրագրերին անհրաժեշտ է առաջարկել լրացուցիչ խթաններ:


Ընդունվել է։
Նախագծի փոփոխված տարբերակում սահմանվել են «տնտեսապես բարդ ապրանք» և «ապրանքի տնտեսական բարդության ցուցիչ» եզրույթները։ Մնացած եզրույթները նախագծի լրամշակված տարբերակում չեն օգտագործվում։ 






	[bookmark: _Hlk122089713]2. ՀՀ բարձր տեխնոլոգիական արդյունաբերության նախարարություն
	28.11.2022

	
	N 01/13.1/9946-2022

	[bookmark: _Hlk122089754]Ի պատասխան Ձեր 2022 թվականի նոյեմբերի 14-ի թիվ 01/18580-2022 գրության՝ հայտնում եմ, որ «Հայաստանի Հանրապետության արդյունաբերության բնագավառում ներդրումային ծրագրերի չափանիշները, գնահատման, հաստատման, աջակցության տրամադրման կարգը և չափը հաստատելու մասին» Հայաստանի Հանրապետության կառավարության որոշման նախագծի վերաբերյալ առաջարկում ենք ներկայացված նախագծում բացառություն նախատեսել ռազմարդյունաբերական համալիրի գործունեության սուբյեկտներին պետական աջակցության տրամադրման և դրանց կողմից ներգրավվող ներդրումների մասով, քանի որ ՌԱՀ-ի գործունեության սուբյեկտներին պետական աջակցության տրամադրան ձևերը և պայմանները սահմանված են «Ռազմարդյունաբերական համալիրի մասին» ՀՀ օրենքով, ավելին, ՀՀ բարձր տեխնոլոգիական արդյունաբերության նախարարությունը նախաձեռնել է մի քանի պետական աջակցության ծրագրեր, որոնք միտված են նշյալ ոլորտում ներդրումային գրավչության բարձրացմանը և նոր ենթակառուցվածքների ձևավորմանը:
	Չի ընդունվել 
Կարծում են՝ նշված ոլորտի համար պետական աջակցության լրացուցիչ ծրագրերի սահմանումը նպատակահարմար է։ 


	2. ՀՀ ֆինանսերի նախարարություն
	20.02.2023

	
	N 01/9-2/2952-2023

	[bookmark: _Hlk67175495]Ձեր 14.11.2022թ. N 01/18580-2022 գրությամբ ներկայացված «Հայաստանի Հանրապետության արդյունաբերության բնագավառում ներդրումային ծրագրերի չափանիշները, գնահատման, հաստատման, աջակցության տրամադրման կարգը և չափը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը. 
Նախագծի նպատակն է սահմանել ռեզիդենտ և ոչ ռեզիդենտ տնտեսվարողների չափանիշներ, ինչպես նաև ներդրումային ծրագրերի չափանիշներ, դրանց գնահատման կարգ, որին բավարարելու պարագայում տնտեսավարողը կարող է ճանաչվել միջոցառման շահառու և տնտեսական գործունեության արդյունքներով ստանալ պետական բյուջեից աջակցություն` որոշակիորեն բարձրացնելով ներդրումների եկամտաբերությունը, այդպիսով գրավիչ դարձնելով Հայաստանի Հանրապետությունը արտադրություն հիմնելու համար։ 
Ներկայումս գործում են տնտեսության տարբեր ոլորտներում ներդրումների ներգրավման բազմաթիվ գործիքներ, մեխանիզմներ և ընթացակարգեր, առանձին ներդրումային ծրագրերի մասով արտոնություններ, ինչը արհեստականորեն բարդացնում և հնարավարություն չի տալիս արդյունավետ կառավարելու ներդրումների աջակցման հնարավորությունները։ Կարծում ենք, որ տնտեսությունում ներդրումների ներգրավումը, ինչպես նաև կառավարումն ավելի արդյունավետ իրականացնելու նպատակով անհրաժեշտ է ստեղծել ներդրումների գնահատման, հաստատման և աջակցության միասնական համակարգ։ Այս տեսանկյունից անհրաժեշտ է հիմնավորել առանձին ոլորտի համար նմանատիպ համակարգի ներդրման անհրաժեշտությունն ու նպատակահարմարությունը:
Ընդհանուր առմամբ, Նախագծով նախատեսվող ներդրումների աջակցության սահմանված չափանիշները բավականին շատ են, իսկ ընթացակարգերը՝ բարդ և ժամանակատար, ինչը կարող է խնդիրներ առաջացնել և՛ տնտեսվարող սուբյեկտների, և՛ այդ գործընթացը համակարգողների համար՝ բացասաբար ազդելով ներդրումների ներգրավման վրա: Այս կապակցությամբ առաջարկում ենք էապես վերանայել ներդրումների աջակցության ներկայացված մեխանիզմը և առաջնորդվել արդեն իսկ արդյունք ունեցող ներդրողներին (բարդ ապրանք արտադրած, արտահանման ծավալները մեծացրած) հնարավորինս պարզ ընթացակարգերով աջակցելու տրամաբանությամբ: Մասնավորապես, անհրաժեշտություն կառաջանա հրաժարվել Նախագծով նախատեսվող մինչև արդյունք ունենալը կիրառվող շահառու դառնալու ու ներդրումային պայմանագիր կնքելու ընթացակարգերից և պետական աջակցությունը տրամադրել արդյունքներից հետո՝ տնտեսվարողի կողմից ներդրում կատարելու և արդյունքների վերաբերյալ տեղեկատվությունը գնահատելու հիման վրա:
Հաշվի առնելով, որ ՀՀ կառավարության նպատակը բարդ ապրանքների արտադրության և արտահանման խթանումն է, առաջարկում ենք 0.2-1 բարդության աստիճան ունեցող ապրանքների համար պետական աջակցությունը տրամադրել վերջին տարիների (օրինակ՝ վերջին երեք) ընթացքում այդ ապրանքների թողարկման և արտահանման ծավալների շարունակական աճի պարագայում, իսկ 1-ից բարձրերի դեպքում՝ նոր ապրանքների թողարկման և արտահանման համար։ Այս մոտեցումը հնարավորություն կտա առավել թիրախային դարձնել պետական աջակցութունը և խթաններ ստեղծել արտահանման կառուցվածքի էական որակական փոփոխության համար: Ընդ որում՝ առաջարկում ենք պետական աջակցության չափը որոշել տնտեսավարողի ընդհանուր թողարկման մեջ արտահանման կշռի հիման վրա:






Նախագծի առանձին կետերի (կառուցվածքի) վերաբերյալ հայտնում ենք հետևյալը։
1.  Նախագծի հավելված 1-ի (այսուհետ՝ Հավելված) առաջին կետի առաջին ենթակետում ներդրումը սահմանվում է որպես «Հայաստանի Հանրապետության տարածքում իրականացվող ներդրումային ծրագրում ներդրվող գույք»։ Միասնական մոտեցում ցուցաբերելու նպատակով առաջարկում ենք կիրառել Ազգային հաշիվների համակարգում օգտագործվող «համախառն կուտակման» սահմանումը, որի համաձայն՝ «Հիմնական կապիտալի համախառն կուտակումն իրենից ներկայացնում է ռեզիդենտ-միավորների կողմից ապագայում նոր եկամտի ստեղծման համար միջոցների ներդրումը հիմնական կապիտալի օբյեկտներում՝ արտադրության մեջ դրանք օգտագործելու ճանապարհով»։





































































2. Հավելվածի 7-րդ կետում առաջարկում ենք որպես ներդրումային ծրագրի գնահատման չափորոշիչ ավելացնել նաև ՀՀ կառավարության ծրագրի նպատակների ու թիրախների հետ ներդրումների համահունչ լինելը։ Բացի այդ, ներդրումների գնահատման ժամանակ անհրաժեշտ է հաշվի առնել նաև տարածքային համաչափ զարգացման թիրախները, ինչպես նաև սահմանամերձ շրջաններում ներդրումային ծրագրերի առաջնահերթությունը։
3. Հավելվածի 8-րդ կետով ներդրումային ծրագրերի գնահատման մեթոդաբանության մեջ արտադրանքի միջին կշռված տնտեսական բարդության և ստեղծվող աշխատատեղերի քանակի մասով նախատեսվում է առավելագույնը 30 միավոր, իսկ արդյունաբերության բնագավառում արտադրողականության և արտադրանքի արտահանման մասով՝ 20 միավոր։ Այս կապակցությամբ անհասկանալի է միավորների սահմանման տրամաբանությունը, ուստի առաջարկում ենք ներկայացնել, թե ինչ տրամաբանությամբ են տրվել նշված միավորները/ կշիռները։








4. Ծրագրի թիրախ է հանդիսանում՝ բարձրացնել ՀՀ արտահանման տնտեսական բարդությունը: ՀՀ-ում տնտեսապես բարդ ապրանքների արտադրություն հիմնադրող կազմակերպություններին ծրագրով առաջարկվում է տրամադրել աջակցություն եկամտային հարկի, շահութահարկի, ինչպես նաև ներդրումային ծրագրի իրականացման համար ձեռք բերված վարկի տոկոսադրույքի ետվերադարձի/սուբսիդավորման միջոցով: Մասնավորապես՝ 
Ռեզիդենտ շահառուի դեպքում.
1)  Շահառուի կողմից տնտեսապես բարդ ապրանքների վաճառքից գոյացած շահույթի նկատմամբ հաշվարկված և ՀՀ պետական բյուջե վճարված շահութահարկի,
2) ՀՀ պետական բյուջե վճարված եկամտային հարկի 30%-ի,
3) Ներդրումային ծրագրի իրականացման համար ֆինանսական կազմակերպություններից ներգրավված վարկային միջոցների դիմաց վճարված տոկոսագումարների 30%–ի հանրագումարը՝ պայմանով, որ դրամային վարկերի՝ վարկային պայմանագրերում ամրագրված տարեկան փաստացի տոկոսադրույքը չի գերազանցում 14%-ը, իսկ արտարժութային վարկերի դեպքում՝ 9%-ը։
Ոչ ռեզիդենտ շահառուի դեպքում.
1)  Շահառուի կողմից տնտեսապես բարդ ապրանքների արտահանումից գոյացած շահույթի նկատմամբ հաշվարկված և ՀՀ պետական բյուջե վճարված շահութահարկի,
2) ՀՀ պետական բյուջե վճարված եկամտային հարկի 50%-ի,
3) Ներդրումային ծրագրի իրականացման համար ֆինանսական կազմակերպություններից ներգրավված վարկային միջոցների դիմաց վճարված տոկոսագումարների 50%-ի հանրագումարը՝ պայմանով, որ դրամային վարկերի՝ վարկային պայմանագրերում ամրագրված տարեկան տոկոսադրույքը չի գերազանցում 14%-ը, իսկ արտարժութային վարկերի դեպքում՝ 9%-ը:
Առաջարկում ենք քննարկել ռեզիդենտներին և ոչ ռեզիդենտներին եկամտային հարկի և վարկի մասով աջակցության մակարդակների միջև նման տարբերակում սահմանելու նպատակահարմարությունը:
Հարկ ենք համարում նաև լրացուցիչ քննարկել վարկի տոկոսադրույքի սուբսիդավորման նպատակահարմարությունը, հաշվի առնելով այն հանգամանքը, որ աջակցության այս գործիքը, ի տարբերություն շահութահարկի, չի հանդիսանում «հաջողության խրախուսում» և զգալիորեն բարձրացնում է հանրության ռիսկի բեռը[footnoteRef:2]: Առաջարկում ենք առնվազն նախատեսել, որ վարկի սուբսիդավորում իրականացվելու է միայն ներդրումների փաստացի իրականացումից (ընդ որում հատուկ ուշադրություն պետք է տրվի սարքավորումների փաստացի գործարկմանը) կամ ներդրումային ծրագրին համապատասխան իրացման/արտահանման փաստի արձանագրումից հետո, ինչպես նաև թիրախավորել անվանական տոկոսադրույքը: [2:  Շահութահարկի և եկամտային հարկի (վերջինիս դեպքում շատ ավելի քիչ) դեպքում պետությունը փաստացի վճարում է մասնավոր գործընկերոջը հաջողության համար՝ հետ վերադարձնելով իր կողմից հավաքագրված հարկերի մի մասը: Վարկի սուբսիդավորման դեպքում պետությունը կարող է ունենալ 0 հարկային մուտք, ծրագրի ամբողջական ձախողում և մեկ է իրականացնի վճարումներ, այսինք տվյալ դեպքում վճարումները փաստացի թիրախային չեն:  ] 

Հատկանշական է, որ աջակցության ընդհանուր գումարը ներդրումային պայմանագրի գործողության ամբողջ ընթացքում չի կարող գերազանցել ընկերության ներդրումային ծրագրի շրջանակներում ձեռք բերվող կամ ստեղծվող ոչ ընթացիկ նյութական ակտիվների իրական արժեքի 20%-ը: Հաշվի առնելով այն հանգամանքը, որ յուրաքանչյուր ծրագրի շրջանակներում աջակցության ծավալը հստակ սահմանված է լինելու, ողջունում ենք նման կարգավորման ներառումը՝ ֆիսկալ ռիսկերի կառավարման համատեքստում: Միաժամանակ առաջարկում ենք հիմնավորման մեջ բացահայտել վերոնշյալ ցուցանիշի հաշվարկման բանաձևը:
5. Ծրագրի ռիսկերի վերաբերյալ՝
1)  Ակտիվների գերագնահատում (ուռճացում) մասնավոր գործընկերոջ կողմից.
Հավելված 1-ի 8-րդ կետում նշված գնահատման ուղղություններով ավելի շատ փորձ է արվում գնահատելու ծրագրի իրատեսականությունը, ենթադրում ենք, որ դա պայմանավորված է վարկային միջոցների սուբսիդավորման պարագայում պետության կողմից ձախողման ռիսկը կրելու հանգամանքով: Սակայն, մեր կողմից նշված ռիսկի կառավարման գործիքը (մեթոդը) նկարագրված չէ:
2) Կազմակերպության արտադրական կարողությունների (գիտելիքի) բացակայություն. 
Հավելված 1-ի 3-րդ կետով տնտեսապես համեմատաբար բարդ արտահանման/վաճառքների փորձը ունենալու պահանջ է սահմանված ՀՀ ռեզիդենտ կազմակերպությունների համար, միաժամանակ նման պահանջ բացակայում է ոչ ռեզիդենտ կազմակերպությունների համար՝ վերջիններիս համար սահմանված են ֆինանսական կայունությանը վերաբերող պահանջներ: Նման տարբերակումը լրացուցիչ հիմնավորման կարիք ունի:
Հավելվածի 3-րդ և 4-րդ կետերով ռեզիդենտ և ոչ ռեզիդենտ տնտեսվարողների համար սահմանված չափանիշներից են՝ օրինակ աջակցության դիմում ներկայացնող տնտեսավարողների համար պահանջվում է, որ պարտքի և սեփական կապիտալի հարաբերակցությունը կազմի առավելագույնը 2.5։ Հարկ ենք համարում նշել, որ բոլոր ճյուղերում գործող ընկերությունների համար միևնույն հարաբերակցությունը կիրառելը նպատակահարմար չէ, քանի որ ըստ գործունեության տեսակի, օպտիմալ պարտքի կառուցվածքը կարող է տարբերվել:
Բացի այդ, նախատեսվում է, որ ներդրումային ծրագրի շրջանակներում արտադրվող ապրանքների տնտեսական բարդությունը պետք է լինի բարձր՝ ռեզիդենտ տնտեսավարող սուբյեկտների դեպքում՝ 0.2-ից, ոչ ռեզիդենտների դեպքում՝ 0.5-ից, արտադրության հասույթը պետք է գերազանցի 240 մլն դրամը ռեզիդենտների և 15 մլն դոլարը (շուրջ 6 մլրդ դրամ)՝ ոչ ռեզիդենտների համար և այլն։ Հաշվի առնելով ծրագրի թիրախները և այն հանգամանքը, որ ստեղծվող միջոցները ՀՀ-ում են գտնվելու, առաջարկում ենք ևս մեկ անգամ քննարկել, թե որքանով է էական դիմող ընկերության ռեզիդենտ կամ ոչ ռեզիդենտ հանդիսանալու հանգամանքը: 
Հավելված 1-ի 8-րդ կետի առաջին ենթակետի համաձայն՝ «Ծրագրի իրականացման համար անհրաժեշտ ֆինանսական կարողությունների առկայության չափորոշիչների գնահատումն իրականացվում է՝ հիմք ընդունելով ներդրումային ծրագրով առաջարկվող ֆինանսավորման կառուցվածքը և ֆինանսական միջոցների հասանելիությունը հիմնավորող փաստաթղթերը։ Ծրագիրը ստանում է «ԲԱՎԱՐԱՐ» գնահատական, եթե ներկայացված փաստաթղթերով հիմնավորվում է անհրաժեշտ ներդրումների իրականացման համար ֆինանսական միջոցների հասանելիությունը։»
Կարծում ենք, որ «Բավարար» լինելու չափորոշիչը լղոզված է, ինչը կարող է հանգեցնել հայեցողական որոշումների կայացմանը, առաջարկում ենք սահմանել գնահատման որևէ սկզբունք կամ մեթոդաբանություն (օրինակ՝ վերջին X տարիների ստացված զուտ շահույթի Y%-ը բավարար է վարկի անուիտետային վճարումները իրականացնելու համար):
Կարևորելով ռիսկերի առավել արդյունավետ կառավարումը առաջարկում ենք կիրառել աջակցության այն գործիքները, որոնք կապահովեն ռիսկերի ինքնաշխատ կառավարումը: Ներկայիս դրությամբ առկա են մի շարք գնահատման գործոններ և պահանջներ, որոնց արդյունավետությունը՝ ծրագրի հաջողության հավանականությունը և ռիսկերը գնահատելու տեսանկյունից սահմանափակ է և որոնց կիրառումը ներկայիս տեքստով հնարավոր է գործընթացին հաղորդի ավելորդ վարչարարություն: Մասնավորապես, խոսքը գնում է Հավելված 1-ի 8-րդ կետի 1-3-րդ ենթակետերի մասին, համաձայն որի ՀՀ ԷՆ-ն պետք է կարողանա գնահատել անհրաժեշտ ներդրումների իրականացման համար ֆինանսական միջոցների հասանելիությունը, առաջարկվող մասնագետների որակավորումները, կամ ՀՀ աշխատաշուկան, արդյոք ներդրումային ծրագրի հիմքում դրված են իրատեսական ենթադրություններ, արդյոք առկա է ռիսկերի համապարփակ վերլուծություն և արդյոք դրանք կառավարելի են, արդյոք ծրագրի ֆինանսական արդյունքները չափավոր զգայուն են հիմնական արտաքին գործոնների նկատմամբ: Վերոնշյալ ուղղությունների գնահատումը պահանջում է մասնավոր հատվածի մոտիվացիոն համակարգ, երբ ծրագրի ռիսկայնության և իրատեսականության վերաբերյալ որոշումները իրականացվում են անձնական բարեկեցության աճի կամ անկման ռիսկերով[footnoteRef:3]: Առանց վերոնշյալ խթանի նման առաջարկված գնահատման մեխանիզմը կարող է չափազանց անարդյունավետ լինել: Առաջարկում ենք գնահատման գործընթացում ավելի շատ ուշադրություն դարձնել կազմակերպության որակավորումներին՝ մասնավորապես այն ցուցիչներին, որոնք կբացահայտեն դիմող կազմակերպության բարդ տնտեսական արտադրանք թողարկելու և իրացնելու կարողությունը: [3:  Skin in the game] 

3) Ներդրումային պայմանագրի խախտում.
Նկարագրված չէ, թե ինչ է տեղի ունենալու ներդրումային պայմանագրում նկարագրված որևէ կետի խախտման դեպքում (օրինակ՝ սարքավորումները տեղադրված չեն, իրացումը ցածր է կանխատեսվող թիրախից, աշխատավարձի ֆոնդը ցածր է կանխատեսվածից և այլն): Ներկայիս դրությամբ ներդրումային պայմանագիրը պարունակում է կետեր, որոնք ծրագրի գնահատման փուլում որևէ կերպ չեն հաշվի առնվում (օրինակ R&D գործողությունները): Առաջարկում ենք պայմանագրում ներառել միայն այն պայմանները, որոնք հանդիսացել են տվյալ ներդրումային ծրագրի հաստատման հիմքը:
Նպատակահարմար ենք համարում դիտարկել աջակցության այնպիսի գործիքներ, որոնք ինքնին կապված կլինեն ներդրողի կողմից ծրագրի հաջող կատարման հետ: Նման գործիքներ ծրագրով արդեն իսկ նախատեսված են՝ շահութահարկը և եկամտային հարկը: Առաջարկում ենք դրանք հավելյալ փոխկապակցել թիրախավորված տնտեսապես բարդ արտադրատեսակի իրացման/արտահանման ծավալների հետ[footnoteRef:4]:  [4:  Հետագծելիությունը ապահովելու համար ՊԵԿ-ի համակարգում գրանցել համապատասխան ապրանքատեսակի անվանում/կոդը:] 

6. Աջակցության կառուցվածքի վերաբերյալ.
«Տրամադրվող աջակցության չափը որոշելու համար Նախարարությունն իրականացնում է Ներդրումային ծրագրի փաստացի արդյունքների գնահատում Հավելված 1-ի 8-րդ կետի 4–ից 7-րդ ենթակետերով սահմանված չափորոշիչների համապատասխան՝ ստանալով ընդհանրական գնահատական։ Այնուհետև այդ գնահատականը բազմապատկվում է նախորդ կետի համաձայն հաշվարկված՝ աջակցության տարեկան առավելագույն գումարի և բաժանվում 100-ի: Ստացված գումարը ենթակա է փոխանցման Շահառուի բանկային հաշվին»: 
Վերոնշյալ գնահատականներ են համապատասխանաբար. 
· Արտադրվող և իրացվող ապրանքների տնտեսական բարդության չափորոշիչների գնահատումն իրականացվում է աղյուսակ 1-ում ներկայացված սանդղակի հիման վրա և նախատեսվում է առավելագույնը 30 միավոր։
· Զբաղվածության ընդլայնման չափորոշիչների գնահատումն իրականացվում է աղյուսակ 2-ում ներկայացված սանդղակի հիման վրա և նախատեսվում է առավելագույնը 30 միավոր։ 
· Նորարարության և արտադրողականության բարձրացման չափորոշիչների գնահատումն իրականացվում է արդյունաբերության բնագավառում ՀՀ դիմումի ներկայացմանը նախորդող տարվա միջին արտադրողականության ցուցանիշի նկատմամբ ներդրումային ծրագրի (արտադրության հզորությունների ամբողջական իրագործման փուլում) համապատասխան ցուցանիշի համադրությամբ՝ աղյուսակ 3-ում ներկայացված սանդղակի հիման վրա և նախատեսվում է առավելագույնը 20 միավոր։
· Իրացման շուկայի կառուցվածքի չափորոշիչների գնահատումն իրականացվում է Աղյուսակ 4-ում ներկայացված սանդղակի հիման վրա և նախատեսվում է առավելագույնը 20 միավոր: 
Ընդհանուր առմամբ նման պահանջների սահմանումը ողջունելի է ծախսերի սահմանափակման տեսանկյունից: Այնուամենայնիվ հարկ ենք համարում նշել, որ Նախագծի հիմնավորման մեջ հղում է արվում տնտեսական բարդությանը, սակայն փաստացի ստացվում է, որ աջակցության 70 տոկոսը կախված է այլ ցուցանիշներից՝ արտադրողականության և զբաղվածության ցուցանիշներին հիմնավորման մեջ անդրադարձ չի արվում: Առաջարկում ենք խմբագրել հիմնավորումը կամ ծրագիրը՝ ծրագրի թիրախավորվածությունը ապահովելու նպատակով: Միաժամանակ հարկ ենք համարում նշել, որ արտադրանքի արտահանման մասնաբաժինը և աշխատողների թվաքանակը փոփոխական են: Այսինքն, ընկերությունը կարող է թիրախավորել ներդրումային ծրագրով արտահանման 60 տոկոսանոց կշիռ և 90-ից ավել աշխատատեղ, սակայն կկարողանա ապահովի օրինակ 55 տոկոս արտահանման կշիռ և 89 աշխատատեղ: Արդյոք սա համարվելու է պարտավորության խախտում և եթե այո, ինչ հետևանքներ է ունենալու նման խախտումը:
7. Նախագծում բացակայում են ներդրումային ծրագրերի աջակցության տրամադրման ֆինանսական գնահատականները, որոնք հնարավորություն չեն տալիս հասկանալու շահութահարկի և եկամտահարկի մասով կորուստների և ներդրումների համար ներգրավված վարկային միջոցների դիմաց վճարված տոկոսագումարների մասով հարկաբյուջետային ծախսը։
	
















Չի ընդունվել
Նախագիծը միտված է խթանելու ՀՀ–ում տնտեսապես բարդ ապրանքների արտադրության հիմնումը և ընդլայնումը և այդ նպատակով ներգրավելու ներդրումներ։ Այն չի թիրախավորում տնտեսության առանձին ճյուղ կամ ոլորտ։ 








Ընդունվել է
Նախագիծը ենթարկվել է փոփոխության՝ աջակցության տրամադրման նախատեսված մեխանիզմները պարզեցվել են։ Մասնավորապես, նախագծից հանվել են ներդրումային ծրագրերի նախնական գնահատման և հաստատման և տնտեսավարողների՝ որպես շահառու ճանաչման վերաբերյալ դրույթները։ Պարզեցվել են աջակցության տրամադրման չափանիշները։ 










Չի ընդունվել
ՀՀ արտահանման տնտեսական բարդությունը գտնվում է բավականին ցածր մակարդակում՝ մասնավորապես՝ 2020թ․ տվյալներով ՀՀ արտահանման զամբյուղի միջին տնտեսական բարդությունը կազմել է –0․24: 2021թ․ տվյալներով արտահանման կառուցվածքում 0.2-1 բարդության ցուցանիշ ունեցող ապրանքների մասնաբաժինը կազմել է շուրջ 8%, իսկ 1-ից բարձր՝ շուրջ 1%: Հաշվի առնելով նշված ցուցանիշները՝ կարծում ենք, որ 0.2-1 բարդության ցուցանիշ ունեցող ապրանքների արտադրության հիմնումը և ընդլայնումը կարող է էականորեն նպաստել երկրի տնտեսական բարդության ցուցանիշի բարելավմանը, հետևաբար դրանք խթանելը նպատակահարմար է՝ անկախ շարունակակական աճի հանգամանքից։ Բացի այդ կարծում ենք, որ 3 տարին բավականին երկար ժամանակահատված է աջակցության խթանումն սկսելու և կատարված ներդրումների հետգնումն արագացնելու տեսանկյունից և հնարավոր շահառուների համար չի հանդիսանա գրավիչ։

Չի ընդունվել
Պարզ չէ, թե ինչ «միասնական մոտեցման» մասին է խոսքը գնում։ Մասնավորապես, «Օտարերկրյա ներդրումների մասին» օրենքի 1-ին հոդվածում «օտարերկրյա ներդրում» եզրույթը սահմանված է որպես «գույքի ցանկացած տեսակ, այդ թվում` ֆինանսական միջոցներ և մտավոր արժեքներ, որն օտարերկրյա ներդրողի կողմից անմիջականորեն ներդրվում է Հայաստանի Հանրապետության տարածքում իրականացվող ձեռնարկատիրական կամ այլ գործունեության ոլորտում` շահույթի (եկամտի) ստացման կամ այլ օգտակար արդյունքի հասնելու նպատակով:» 
Բացի այդ, հարկ ենք համարում նշել, որ Հայաստանի Հանրապետությունը հանդիսանում է Պետությունների և այլ պետությունների քաղաքացիների միջև ներդրումային վեճերի լուծման մասին կոնվենցիայի (1992թ․) անդամ։ Չնայած նրան, որ նշված կոնվենցիան ինքնին չի սահմանում «ներդրում» հասկացությունը, սակայն այդ հասկացությունը քննարկվել է Ներդրումային վեճերի կարգավորման միջազգային կենտրոնի նախադեպում։ Մասնավորապես՝ Սալինին ընդդեմ Վենեսուելայի Հանրապետության [footnoteRef:5] (2001թ․) վեճում կենտրոնը «ներդրում» հասկացությունը սահմանել է՝ օգտագործելով 4 տարրից բաղկացած թեստ, որը կիրառվում է կոնվենցիայի անդամ պետությունների դեմ ներդրումային վեճերում կենտրոնի՝ արբիտրաժային ընդդատության որոշման համար։ «Սալինիի թեստի» չորս տարրերն են՝ 1) դրամական միջոցների կամ ակտիվի ներդրում, որը պետք է ունենա 2) որոշակի տևողություն, 3) ռիսկի էլեմենտ, և 4) նպաստի ներդրումն ընդունող պետության տնտեսական զարգացմանը։ Նշված թեստը լայնորեն քննարկվել է կենտրոնի հետագա նախադեպերի շրջանակում, և միակ տարրը, որը ենթարկվել է վիճարկման՝ ներդրման պետության տնտեսական զարգացմանը նպաստելու հատկանիշի առկայությունն է (տե՛ս Քուիլբորաքսն ընդդեմ Բոլիվիայի (2012թ․)[footnoteRef:6]): Մնացած երեք տարրերը հետևողականորեն կիրառվել են կենտրոնի կողմից։ [5:  Salini et al v. Morocco, ICSID Case No. ARB/00/4, Decision on Jurisdiction, 152 (Jul. 23, 2001) ]  [6:  Quiborax v. Bol., ICSID Case No. ARB/06/2, Decision on Jurisdiction, 1 220 (Sept. 27, 2012)] 

Հավելենք նաև, որ ներդրում եզրույթը սահմանված է ՀՀ և թվով շուրջ 40 այլ երկրների կառավարությունների միջև կնքված ներդրումների խրախուսման և պաշտպանության մասին համաձայնագրերում։ Այդ համաձայնագրերից յուրաքանչյուրում նախատեսված է «ներդրում» եզրույթ, որը, որպես կանոն սահմանված է զուտ որպես գույք։ Օրինակ, ՀՀ և Մեծ Բրիտանիայի և Հյուսիսային Իռլանդիայի Միացյալ Թագավորության կառավարությունների միջև կնքված երկկողմ համաձայնագրի համաձայն՝ «ներդրում նշանակում է գույքի բոլոր տեսակները, ներառյալ, մասնավորապես, բայց ոչ բացառապես, 1) շարժական և անշարժ գույքը, ցանկացած այլ գույքային իրավունքները, ինչպես, օրինակ, վարձակալումները, գրավը կամ գրավականը, 2) ընկերություններում ունեցած բաժնեմասերը, բաժնետոմսերը և պարտավորությունները կամ նման ընկերություններում մասնակցության այլ ձևերը, դրամական պահանջները և ֆինանսական արժեք ունեցող և պայմանագրից բխող ցանկացած պարտավորությունը, մտավոր սեփականության իրավունքները, բարի համբավը, տեխնիկական գործընթացները և նոու-հաու, օրենսդրությամբ կամ պայմանագրով տրամադրված կոնցեսիաները, ներառյալ բնական պաշարների հետախուզման, արդյունահանման, մշակման կամ շահագործման կոնցեսիաները»։ 
Նշենք նաև, որ Նախագծի փոփոխված տարբերակում կիրառվում է «կապիտալ ներդրում» հասկացությունը», որը, կարծում ենք, համապատասխանում է «ներդրում» հասկացության համար կիրառելի օրենսդրությամբ պահանջվող տարրերին, ինչպես նար սահմանում է լրացուցիչ պահանջ՝ կապված ներդրման՝ տնտեսապես բարդ ապրանքի արտադրությանը կամ դրա ծավալների ընդլայնմանն ուղղված լինելու հետ։ 
Հաշվի առնելով վերոնշյալը՝ կարծում ենք, որ նախագծում կիրառվող «կապիտալ ներդրում» եզրույթն ամբողջությամբ համահունչ է ՀՀ ներքին օրենսդրությանը և կիրառելի միջազգային իրավունքին։ 

Չի ընդունվել
Տարածքային համաչափ զարգացման և սահմանամերձ շրջանների ներդրումային ծրագրերի առաջնահերթության հարցը կարող է թիրախավորվել այլ միջոցառումների կամ ծրագրերի շրջանակներում։ 



Ընդունվել է
Նախագծի փոփոխված տարբերակում հանվել է «ներդրումային ծրագիր» հասկացությունը, ներդրումային ծրագրերի նախնական գնահատմանը վերաբերող դրույթները։ Փոփոխության արդյունքում աջակցության տրամադրման չափի հաշվարկում այլևս հաշվի չեն առնվում ստեղծվող աշխատատեղերի քանակի և արտադրողականության չափանիշները։ Աջակցության չափը որոշվում է հետևյալ չափորոշիչների հիման վրա․ 
1) իրացված տնտեսապես բարդ ապրանքների տնտեսական բարդության միջին կշռված ցուցիչ (առավելագույնը՝ 60 միավոր), 
2) ընդհանուր հասույթում տնտեսապես բարդ ապրանքների արտահանումից գոյացած հասույթի մասնաբաժին (առավելագույնը՝ 40 միավոր)։ 


Ընդունվել է
Նախագծի փոփոխված խմբագրության համաձայն՝ աջակցություն են ստանում ՀՀ ստեղծված և գործող առևտրային ընկերությունները։ Աջակցության չափը կախված չէ նշված առևտրային ընկերությունների՝ ՀՀ ռեզիդենտ կամ ոչ ռեզիդենտ կազմակերպությունների կողմից հիմնադրված լինելու հանգամանքից։ 































Ընդունվել է
Նախագծի փոփոխված տարբերակում հանվել է աջակցության՝ վարկի տոկոսադրույքի սուբսիդավորման տարրը։ 









Ընդունվել է
20%-ն ընտրվել է որպես ներդրումները հետ բերելու ժամկետի կրճատման տեսանկյունից նվազագույն գրավիչ ցուցանիշ։







Ընդունվել է 
Նախագծի փոփոխված տարբերակից հանվել են «ներդրումային ծրագիր» եզրույթը և համապատասխանաբար ներդրումային ծրագրերի նախնական գնահատմանը՝ այդ թվում ծրագրի իրատեսականության մասով, վերաբերող դրույթները։ 




Ընդունվել է
Նախագծի փոփոխված խմբագրության համաձայն՝ աջակցություն են ստանում ՀՀ ստեղծված և գործող առևտրային ընկերությունները։ Աջակցության ստանալու համար նախատեսված պահանջները չեն տարբերվում՝ կախված առևտրային ընկերությունների՝ ՀՀ ռեզիդենտ կամ ոչ ռեզիդենտ կազմակերպությունների կողմից հիմնադրված լինելու հանգամանքից։


Ընդունվել է
Նախագծի փոփոխված տարբերակից հանվել է պարտքի և սեփական կապիտալի հարաբերակցության պահանջը։ 






Ընդունվել է
Նախագծի փոփոխված խմբագրության համաձայն՝ աջակցություն են ստանում ՀՀ ստեղծված և գործող առևտրային ընկերությունները։ Աջակցության չափը կախված չէ նշված առևտրային ընկերությունների՝ ՀՀ ռեզիդենտ կամ ոչ ռեզիդենտ կազմակերպությունների կողմից հիմնադրված լինելու հանգամանքից։ 




Ընդունվել է
Նախագծի փոփոխված տարբերակից հանվել են «ներդրումային ծրագիր» եզրույթը և համապատասխանաբար ներդրումային ծրագրերի նախնական գնահատմանը՝ այդ թվում ֆինանսական կարողությունների առկայության մասով, վերաբերող դրույթները։ 









Ընդունվել է
Նախագծի փոփոխված տարբերակից հանվել են «ներդրումային ծրագիր» եզրույթը և համապատասխանաբար ներդրումային ծրագրերի նախնական գնահատման վերաբերյալ դրույթները։ Շահառու առևտրային ընկերություններն աջակցություն են ստանում ներդրումները կատարելուց, ծրագրի՝ շահագործման փուլ անցնելուց, ապրանքների փաստացի իրացումից և ՀՀ պետական բյուջե հարկերի վճարումից հետո։ 





















Ընդունվել է
Նախագծի փոփոխված տարբերակից հանվել են «ներդրումային ծրագիր» եզրույթը և համապատասխանաբար ներդրումային ծրագրերի նախնական գնահատման, ինչպես նաև ներդրումային պայմանագրի կնքման վերաբերյալ դրույթները։ Շահառու առևտրային ընկերություններն աջակցություն են ստանում ներդրումները կատարելուց, ծրագրի՝ շահագործման փուլ անցնելուց, ապրանքների փաստացի իրացումից և ՀՀ պետական բյուջե հարկերի վճարումից հետո։ 
Ընդունվել է
Նախագծի փոփոխված խմբագրության համաձայն՝ տրամադրվող աջակցության գումարի չափը կապված է լինելու ընկերության ընդհանուր հասույթում տնտեսապես բարդ ապրանքների արտահանումից գոյացած հասույթի մասնաբաժնի հետ։ 

Ընդունվել է
Նախագծի փոփոխված խմբագրության համաձայն՝ աջակցության չափը որոշվում է հետևյալ երկու չափորոշիչների հիման վրա․ 
1)  իրացված տնտեսապես բարդ ապրանքների տնտեսական բարդության միջին կշռված ցուցիչ (առավելագույնը՝ 60 միավոր), 
2) ընդհանուր հասույթում տնտեսապես բարդ ապրանքների արտահանումից գոյացած հասույթի մասնաբաժին (առավելագույնը՝ 40 միավոր)։ 









































Չի ընդունվել
Ենթադրվում է, որ աջակցության մեխանիզմի բացակայության պայմաններում տնտեսապես բարդ ապրանքների արտադրության հիմնմանը և ընդլայնմանն ուղղված ներդրումային ծրագրեր չեն իրականացվի, հետևաբար աջակցության մեխանիզմն ինքնին չի ենթադրում պետական բյուջեի համար ծախսեր, ինչը ներկայացվել է Նախագծի հիմնավորման մեջ։

	4. ՀՀ արդարադատության նախարարություն
	30.05.2023

	
	N /27.3/27279-2023

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետությունում տնտեսապես բարդ ապրանքների արտադրությամբ զբաղվող առևտրային ընկերություններին պետական աջակցություն ստանալու համար ներկայացվող պահանջները, աջակցության տրամադրման և դրա չափը սահմանելու կարգը հաստատելու մասին» Հայաստանի Հանրապետության կառավարության որոշման նախագծի վերաբերյալ 

1. «Հայաստանի Հանրապետությունում տնտեսապես բարդ ապրանքների արտադրությամբ զբաղվող առևտրային ընկերություններին պետական աջակցություն ստանալու համար ներկայացվող պահանջները, աջակցության տրամադրման և դրա չափը սահմանելու կարգը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում որպես լիազորող նորմ հղում է կատարվում «Արդյունաբերական քաղաքականության մասին» օրենքի 4-րդ հոդվածի 2-րդ մասին, համաձայն որի՝ Հայաստանի Հանրապետության կառավարությունը սույն հոդվածի 1-ին մասում նշված ուղղությունների մասով հաստատում է պետական օժանդակության և աջակցության ծրագրեր:
Սույն դեպքում, Նախագծով նախատեսվում է հաստատել Հայաստանի Հանրապետությունում տնտեսապես բարդ ապրանքների արտադրությամբ զբաղվող առևտրային ընկերություններին պետական աջակցություն ստանալու համար ներկայացվող պահանջները, աջակցության տրամադրման կարգը և աջակցության չափը սահմանելու կարգը:
Այս կապակցությամբ, հարկ է անդրադառնալ «Նորմատիվ իրավական ակտերի մասին» օրենքի 13-րդ հոդվածի 1-ին մասին, համաձայն որի՝ …Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր…: 
Սույն դեպքում, Նախագծի նախաբանում նշված հոդվածը չի կարող դիտարկվել որպես լիազորող նորմ, քանի որ դրանով սահմանվում է Կառավարության լիազորությունը պետական օժանդակության և աջակցության ծրագրերը հաստատելու մասով:
Վերոգրյալից ելնելով՝ անհրաժեշտ է Նախագծի նախաբանում նշել այն լիազորող նորմը, որով Կառավարությունը լիազորվում է հաստատել համապատասխան պահանջները և կարգերը:
2. Նախագծի վերնագրում և կարգավորումներում կիրառվում է «առևտրային ընկերությունները» հասկացությունը և Նախագծի կարգավորումները վերաբերում են արտադրությամբ զբաղվող առևտրային ընկերություններին, մինչդեռ հարկ է նշել, որ Օրենքի 3-րդ հոդվածի 1-ին մասի 2-րդ կետի համաձայն արդյունաբերական քաղաքականության օբյեկտներ են արդյունաբերական արտադրանք թողարկող իրավաբանական անձինք և անհատ ձեռնարկատերերը:
Սույն դեպքում, հաշվի առնելով Օրենքի կարգավորումները գտնում ենք, որ Նախագիծն ունի լրամշակման կարիք, մասնավորապես՝ անհրաժեշտ է Նախագծով նախատեսել նաև արտադրանք թողարկող անհատ ձեռնարկատերերին վերաբերող կարգավորումներ:
Վերոգրյալի հետ մեկ տեղ, հարկ է անդրադառնալ Հայաստանի Հանրապետության քաղաքացիական օրենսգրքի (այսուհետ՝ Օրենսգիրք) 51-րդ հոդվածի 1-ին մասին, համաձայն որի՝ Իրավաբանական անձինք կարող են լինել իրենց գործունեությամբ շահույթ ստանալու նպատակ հետապնդող (առևտրային) կամ շահույթ ստանալու նպատակ չհետապնդող և ստացված շահույթը մասնակիցների միջև չբաշխող (ոչ առևտրային) կազմակերպություններ: Նույն հոդվածի 2-րդ մասի համաձայն՝ առևտրային կազմակերպություն հանդիսացող իրավաբանական անձինք կարող են ստեղծվել տնտեսական ընկերակցությունների և ընկերությունների ձևով:
Սույն դեպքում, գտնում ենք, որ Նախագծում կիրառվող «առևտրային ընկերությունները» հասկացությունն անհրաժեշտ է վերանայել, այն համապատասխանեցնելով Օրենսգրքին:


3. Նախագծի նախաբանի «Հայաստանի Հանրապետության 2014 թվականի նոյեմբերի 19-ի ՀՕ-184-Ն» բառերն անհրաժեշտ է հանել՝ հաշվի առնելով «Նորմատիվ իրավական ակտերի մասին» օրենքի 17-րդ հոդվածի 6-րդ մասը, համաձայն որի՝ օրենսդրական ակտերի մասերին հղում կատարելիս նշվում են օրենսդրական ակտի կրճատ անվանումը, ակտի հոդվածի հերթական համարը, իսկ անհրաժեշտության դեպքում` նաև հոդվածի մասի համարը, հոդվածի մասի կետի կամ ենթակետի համարը: Իսկ 18-րդ հոդվածի 3-րդ մասի համաձայն՝…Օրենքի կրճատ անվանումը հիշատակելիս դրանում նշվում է օրենքի վերնագիրը:
4. Նախագծի 1-ին կետի կարգավորումն անհրաժեշտ է հանել՝ նկատի ունենալով, որ 2-րդ կետով արդեն իսկ նախատեսված է հիշյալ կարգավորումը: 
5. Նախագծի Հավելված 1-ի (այսուհետ՝ Հավելված 1) 1-ին կետի «Սույն կարգում» բառերն անհրաժեշտ է վերանայել, քանի որ Հավելված 1-ով սահմանվում են պահանջներ:
6. Հավելված 1-ի 2-րդ կետն առաջարկում ենք լրացնել նոր՝ 5-րդ ենթակետով, հետևյալ բովանդակությամբ՝ «5) առևտրային ընկերություններում ներդրված են հակակոռուպցիոն համապատասխանության կառուցակարգեր:»































7. Հավելված 1-ի 3-րդ կետի համաձայն՝ միջոցառման շրջանակում Աջակցություն չեն ստանում այն առևտրային ընկերությունները, որոնք Աջակցություն ստանալու դիմումի ներկայացման պահին օգտվում են Հայաստանի Հանրապետության հարկային օրենսգրքի 127-րդ հոդվածով սահմանված հարկային արտոնությունից։ 
Սույն դեպքում, պարզ չէ, թե ինչ միջոցառման մասին է խոսքը, ուստի առաջարկում ենք «Միջոցառման շրջանակում» բառերը հանել:
8. Նախագծի Հավելված 2-ի (այսուհետ՝ Հավելված 2) 1-ին կետի համաձայն՝ առևտրային ընկերություններն Աջակցություն ստանալու նպատակով մինչև յուրաքանչյուր տարվա սեպտեմբերի 30-ը էլեկտրոնային եղանակով դիմում են Նախարարությանը՝ ներկայացնելով Աջակցություն ստանալու՝ Հավելված 4-ով սահմանված դիմումը (այսուհետ՝ Դիմում) և կից փաստաթղթերը։
Սույն դեպքում, անհրաժեշտ է նշել այն էլեկտրոնային հարթակը, որի միջոցով ներկայացվելու են դիմումները:
9. Հավելված 2-ի 2-րդ կետի համաձայն՝ դիմումը պետք է ուղեկցվի Աջակցության գումարի չափի՝ Հավելված 3-ի 1-ից 6-րդ կետերով սահմանված կանոնների համաձայն կատարված հաշվարկով, որը ստուգվում և անհրաժեշտության դեպքում ճշգրտվում է Նախարարության կողմից։
Սույն դեպքում, պարզ չէ, թե ինչ կարգով և ժամկետներում է կատարվում ճշգրտումը, բացի այդ, հստակ չէ, թե որոնք են այդ անհրաժեշտության դեպքերը:






10. Հավելված 2-ի «հաշվետվություններով» բառից հետո կիրառվող «,» կետադրական նշանն անհրաժեշտ է հանել:
11. Հավելված 2-ի 7-րդ կետի համաձայն՝ աջակցության տրամադրման մասին որոշման մեջ նշվում է Աջակցության՝ տվյալ տարվա գումարի չափը, նախորդ տարիներին տրամադրված չափը, սույն հավելվածի 8-րդ կետով սահմանված առավելագույն չափը, ինչպես նաև այդ առավելագույն չափի և արդեն տրամադրված (այդ թվում՝ Աջակցության տրամադրման մասին որոշմամբ) Աջակցության չափի տարբերությունը (այսուհետ՝ Աջակցության մնացորդային գումար)։
Նախագծի հիմնավորման համաձայն՝ Հայաստանի Հանրապետության կառավարության որոշման նախագծի ընդունումը պայմանավորված է արդյունաբերության ոլորտում պետական աջակցության գործիքակազմի ներդրման անհրաժեշտությամբ:
Հաշվի առնելով այն հանգամանքը, որ պետական աջակցության գործիքակազմը նոր է ներդրվում, ուստի առաջին անգամ աջակցություն ստանալու դեպքում աջակցության տրամադրման մասին որոշման մեջ նախորդ տարիներին տրամադրված չափը նշելու պայմանը անհնարին է: Նշվածը հաշվի առնելով՝ անհրաժեշտ է Հավելված 2-ի 7-րդ կետը լրամշակել: 
Բացի այդ, Հավելված 2-ի 7-րդ կետում հղում է կատարվում սույն Հավելվածի 8-րդ կետին, սակայն հիշյալ հավելվածը 8-րդ կետ չունի:
12. Նախագծի Հավելված 3-ի 4-րդ կետի Աղյուսակ 1-ի 1-ին տողով սահմանված է ապրանքի տնտեսական բարդության ցուցիչ՝ այն է 0.2-0.3, և դրա համար նախատեսված 12 միավոր: Միաժամանակ, Աղյուսակ 1-ի 2-րդ տողով սահմանված է ապրանքի տնտեսական բարդության 0.3-0.4 ցուցիչ, և դրա համար նախատեսված է 18 միավոր: 
Սույն դեպքում, պարզ չէ 0.3 ցուցիչի դեպքում 12 թե 18 միավոր պետք է հիմք ընդունվի: Նշվածը հաշվի առնելով՝ անհրաժեշտ է վերանայել Աղյուսակ 1-ի ցուցիչների սահմանումները:
13. Նախագծի Հավելված 4-ի (այսուհետ՝ Հավելված «Առևտրային ընկերության վերաբերյալ տվյալների» բաժնում անհրաժեշտ է նախատեսել նաև բանկային հաշվի վերաբերյալ տվյալներ՝ հաշվի առնելով Հավելված 3-ի 7-րդ կետի կարգավորումը:
14. Նախագծի Հավելված 4-ի «Դիմումին կցվող փաստաթղթերի ցանկը» բաժնի 7-րդ կետի համաձայն՝ շարժական գույք հանդիսացող ակտիվների նկատմամբ երրորդ անձանց իրավունքները (առկայության դեպքում) հավաստող փաստաթղթերի պատճենները, իսկ դրանց բացակայության դեպքում հավաստում՝ այդ իրավունքների բացակայության մասին:
Սույն դեպքում, անհրաժեշտ է հստակ նշել, թե ինչ եղանակով է հավաստվելու շարժական գույք հանդիսացող ակտիվների նկատմամբ երրորդ անձանց իրավունքների բացակայությունը:
	







































Ընդունվել է
Կատարվել է համապատասխան փոփոխություն


Չի ընդունվել
Չնայած նրան, որ «Արդյունաբերական քաղաքականության մասին» օրենքի համաձայն՝ անհատ ձեռնարկատերերը հանդիսանում են արդյունաբերական քաղաքականության օբյեկտներ, վերջիններիս՝ պետական աջակցության ծրագրերում ներառելու պարտադիր պայման նախատեսված չէ։ Ծրագիրը նպատակ է հետապնդում աջակցություն տրամադրել բացառապես առևտրային կազմակերպություններին։















Ընդունվել է
Հասկացությունը համապատասխանաբար փոխվել է, դրանից բացառվել են տնտեսական ընկերակցությունները։

Ընդունվել է
Կատարվել է համապատասխան փոփոխություն։









Ընդունվել է մասնակի
Քանի որ 1-ին կետը խմբագրվել, նշված փոփոխության կարիքն այլևս չկա։
Ընդունվել է
Կատարվել է համապատասխան փոփոխություն։

Ընդունվել է
Սակայն միևնույն ժամանակ հարկ է նշել, որ հակակոռուպցիոն կառուցակարգերի ներդրումը ենթադրում է համալիր գործողությունների իրականացում, որոնց համապատասխանության ստուգումը գործնականում կարող է խնդրահարույց լինել։ Մասնավորապես անհրաժեշտ է, որ ընկերությունները ներդնեն և հրապարակեն հակակոռուպցիոն վարքականոններ, աշխատակիցների ուսուցման ծրագրեր, ունենան ներքին հսկողության համակարգեր, արձանագրեն ղեկավարության հանձնառությունը, իրականացնեն հակակոռուպցիոն ռիսկերի գնահատում, հրապարակեն առաջընթացի հաշվետվություն և այլն։ Կարծում ենք՝ նշված գործողությունների կատարումը կարող է ծանրաբեռնել և՛ մասնավոր հատվածին՝ կրճատելով ծրագրի հավանական շահառու ընկերությունների քանակը, և՛ պետական՝ պահանջելով մեծ ռեսուրսներ նշված կառուցակարգերի պատշաճ ներդրման ստուգումն ապահովելու համար։ Միևնույն ժամանակ կարևորելով հակակոռուպցիոն պրակտիկայի սերմանումը ազգային կորպորատիվ կառավարման մշակույթում և հիմնվելով առաջարկի վրա, նախագծում ավելացվել է պահանջ (տե՛ս Հավելված 4, Դիմումին կցվող փաստաթղթերի ցանկ, կետ 11)՝ ըստ որի աջակցության դիմում ներկայացնելիս, ընկերության գործադիր մարմնի ղեկավարը պետք է ներկայացնի հայտարարություն, որտեղ վերջինս կհաստատի կոռուպցիոն պրակտիկաներից զերծ մնալու և հակակոռուպցիոն որոշակի կառուցակարգերի (օրինակ՝ ռիսկերի գնահատման) ներդրման հանձնառություն։ Կարծում ենք՝ նման պահանջ նախատեսելը կարևոր քայլ կհանդիսանա Հայաստանում հակակոռուպցիոն կորպորատիվ պրակտիկաների ներդրման նախաձեռնություններին ընդառաջ։ 
Ընդունվել է
Կատարվել է համապատասխան փոփոխություն։







Ընդունվել է
Կատարվել է փոփոխություն համաձայն որի դիմումն ուղարկվելու է Էկոնոմիկայի նախարարության պաշտոնական կայքում հրապարակված էլեկտրոնային փոստի հասցեին։




Ընդունվել է մասնակի
Ճշգրտման անհրաժեշտությունն առաջանում է միայն հաշվարկը սխալ կատարած լինելու դեպքում, ինչը հստակ նշված է Նախագծով (չարաշահումների հավանականությունը բացառվում է, քանի որ հաշվարկի բանաձևը հստակ սահմանված է)։ Միևնույն ժամանակ Հավելված 2-ի 2-րդ կետում համապատասխան փոփոխություն է կատարվել։ Անդրադառնալով ժամկետներին՝ ճշգրտումը կատարվում է աջակցության տրամադրման մասին որոշում կայացնելու համար նախատեսված ժամկետներում, այսինքն՝ որոշումն ընդունելիս Նախարարությունը սահմանում է աջակցության չափը՝ ելնելով ճշգրտված հաշվարկից։

Ընդունվել է

Ընդունվել է մասնակի
Աջակցության ծրագրի նպատակն է ընկերությունների կողմից կատարված կապիտալ ներդրումների գումարի 20%-ը վերադարձնել փաստացի վճարված շահութահարկի (ամբողջությամբ) և եկամտային հարկի (մասնակի) վերադարձի միջոցով։ Կախված ընկերության կողմից վճարված հարկերի չափից՝ նշված գումարը ընկերություններին վերադարձվում է որոշակի տարիների ընթացքում, սակայն ցանկացած պարագայում չի կարող գերազանցել նշված 20%-ի շեմը։ Այս դեպքում նախորդ տարիներին տրամադրված աջակցության չափը անհրաժեշտ է նշել, որպեսզի հաշվառվի և չխախտվի Աջակցության բոլոր տարիների համար սահմանված այդ շեմը։ Աջակցության առաջին տարվա համար նախորդ տարիներին տրամադրված չափը չի ներառվի։ Տարընկալումներից խուսափելու համար նախագծի Հավելված 2-ի 7-րդ կետում «նախորդ տարիներին տրամադրված չափը» բառերից հետո լրացվել է «կիրառելիության դեպքում» բառերը։

Ընդունվել է
Կատարվել է համապատասխան փոփոխություն։

Ընդունվել է
Մասնավորապես՝ Հավելված 4-ի 1-ին կետով սահմանվել է, որ «Ապրանքի տնտեսական բարդության սահմանային ցուցիչի (օրինակ՝ 0.1, 0.2, 0.3 և այլն) դեպքում տրվում է առավել բարձր միավորը։»




Ընդունվել է
Կատարվել է համապատասխան փոփոխություն։



Ընդունվել է
Կատարվել է համապատասխան փոփոխություն՝ նշված պահանջը նախագծից հանվել է։


	5. Հայաստանի Հանրապետության վարչապետի աշխատակազմի
	24.07.2023

	
	№ 02/16.17/25315-2023

	Կից Ձեզ է ներկայացվում «Հայաստանի Հանրապետությունում տնտեսապես բարդ ապրանքների արտադրությամբ զբաղվող առևտրային ընկերություններին պետական աջակցության տրամադրման ծրագիրը հաստատելու մասին» ՀՀ կառավարության որոշման նախագծի վերաբերյալ Վարչապետի աշխատակազմի ֆինանսատնտեսագիտական, ծրագրերի փորձաքննության վարչության և Փոխվարչապետ Տիգրան Խաչատրյանի գրասենյակի եզրակացությունները: Խնդրում եմ 7-օրյա ժամկետում քննարկել, սահմանված կարգով ամփոփել, ըստ անհրաժեշտության լրամշակել նախագիծը և վերջնական տարբերակը ներկայացնել Վարչապետի աշխատակազմ:
	

	Փոխվարչապետ Տիգրան Խաչատրյանի 
գրասենյակի եզրակացությունը
	

	
	

	Նախագիծը կարող է խթանել տնտեսությունում գիտատար ճյուղերի զարգացմանը:
Նախագծի վերաբերյալ առկա են հետևյալ դիտարկումները.
1.	Առաջարկում ենք Նախագծի հիմնավորման հատվածում ներառել առաջիկա 3 տարիների համար Նախագծով նախատեսվող աջակցության տրամադրման ֆինանսական գնահատականը:
2.	Առաջարկում ենք քննարկել տնտեսապես բարդ ապրանքների ցանկը խմբավորելու և պրոգրեսիվ սկզբունքով աջակցությունը տրամադրելու նպատակահարմարությունը, այսինքն ապրանքներն ըստ տնտեսական բարդության ցուցիչի որոշակի խմբերի դասակարգելը և ըստ խմբերի բարդության աճման՝ աջակցության տրամադրումը:
	




Ընդունվել է
Կատարվել է համապատասխան փոփոխություն։

Ընդունվել է
Պրոգրեսիվ եղանակով աջակցության տրամադրումը արդեն իսկ նախատեսված է Նախագծով՝ Հավելված 4 6-րդ կետ։
Ցանկը ներկայացված է ըստ Եվրասիական տնտեսական հանձնաժողովի հաստատած արտաքին տնտեսական գործունեության ապրանքային անվանացանկի (ԱՏԳ ԱԱ): (Եվրասիական տնտեսական հանձնաժողովի խորհրդի 2012 թվականի հուլիսի 16-ի N54 որոշում)

	Հայաստանի Հանրապետության վարչապետի աշխատակազմի ծրագրերի վարչության եզրակացությունը
	

	
	

	Նախագծի վերաբերյալ հայտնում ենք հետևյալ նկատառումները.
1.	Նախագծի 1-ին կետով հաստատվում է տնտեսապես բարդ ապրանքների արտադրությամբ զբաղվող առևտրային ընկերություններին պետական աջակցության տրամադրման ծրագիրը, սակայն Նախագծում բացակայում է հաստատվող ծրագիրը: Առաջարկում ենք Նախագծում կատարել լրացում և կցել Ծրագիր կամ հանել 1-ին կետը և խմբագրել Նախագծի վերնագիրը՝ համապատասխանեցնելով Նախագծի բովանդակությանը.
2.	Նախագծի Հավելված N1-ի 1-ին կետում նշվում է, որ «Սույն հավելվածում օգտագործվում են հետևյալ հիմնական հասկացությունները», սակայն այդ հասկացություններն օգտագործվում են նաև մյուս հավելվածներում: Առաջարկում ենք լրամշակել 1-ին կետը այնպես, որ օգտագործվող հասկացությունները նույն իմաստով կիրառելի լինեն նաև մյուս հավելվածներում.
3.	Առաջարկում ենք Նախագծի Հավելված N 2-ի 6-րդ կետում սահմանել ժամկետ՝ առևտրային ընկերությունների կողմից թերությունները շտկելու համար (օրինակ՝ մինչև 10 աշխատանքային օր).
4.	Նախագծի «Հիմնավորում» տեղեկանքի «8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» բաժնում առաջարկում ենք լրացնել հղումները՝ նշելով կառավարության համապատասխան որոշումների համարները, բաժինները և կետերը.
5.	Հիմք ընդունելով Վարչապետի 27.03.2023թ. N02/08.86/10249-2023 հանձնարարականը՝ առաջարկում ենք Նախագիծը լրամշակելիս, անհրաժեշտության դեպքում, հաշվի առնել կարգավորվող ոլորտում մինչ այժմ ընդունված ռազմավարական փաստաթղթերում տեղ գտած դրույթները, դրանց փաստացի և գործնական արդիականությունը:
	

Ընդունվել է
Կատարվել է համապատասխան փոփոխություն։






Ընդունվել է
Կատարվել է համապատասխան փոփոխություն։





Ընդունվել է
Կատարվել է համապատասխան փոփոխություն։


Ընդունվել է
Կատարվել է համապատասխան փոփոխություն։






Ընդունվել է ի գիտություն

	Հայաստանի Հանրապետության վարչապետի աշխատակազմի ֆինանսատնտեսագիտական վարչության եզրակացությունը
	

	
	

	Ուսումնասիրելով ներկայացված Նախագիծը՝ ունենք հետևյալ դիտարկումները՝ 
1)	Անհրաժեշտ է խմբագրել Նախագծի 1-ին կետը, քանի որ Նախագծում բացակայում է սույն կետով հաստատվող Ծրագիրը:
2)	Անհրաժեշտ է շտկել Նախագծում և Նախագծով հաստատվող Հավելվածներում ներկայացված վերնագրերերի անհամապատասխանությունները:
3)	Նախագծով հաստատավող Հավելված N 1-ի 2-րդ կետի 1-ին ենթակետով Ծրագրի շրջանակներում աջակցություն ստանալու համար սահմանվում է հետևյալ պահանջը՝ «առևտրային ընկերությունը կատարել է առնվազն 2,5 մլրդ ՀՀ դրամի կապիտալ ներդրում», իսկ նախագծի 7-րդ կետը սահմանում է. «Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը և տարածվում այն ներդրումների վրա, որոնք իրականացվել են սույն որոշման ուժի մեջ մտնելուց հետո»։ Այսինքն այս կարգավորման շրջանակներում ընկերությունը կարող է դիմել Ծրագրին պայմանականորեն 5 տարում այդ ներդրումն իրականացնելու դեպքում, իսկ մեկ այլ ընկերություն, օրինակ 1 տարում: Առաջարկում ենք քննարկել նաև այս կարգավորման տրամաբանությունը որոշումն ուժի մեջ մտնելուց հետո սահմանված ժամկետում կատարվող ներդրումների մասով:
4)	Նախագծով հաստատավող Հավելված N 1-ի 1-ին կետի 5-րդ ենթակետով սահմանվում է «մեկնարկի տարի» հասկացությունը, մինչդեռ Նախագծում վերջինս շարունակվում է կիրառվել իր բացատրությամբ (2-րդ կետի 2-րդ ենթակետ և այլն):



5)	Նախագծով հաստատավող Հավելված N 2-ի 6-րդ կետում սահմանվում է. «Դիմումում (կից փաստաթղթերում) առկա թերությունների շտկման կամ թերի ներկայացված փաստաթղթերի (տեղեկատվության) ներկայացման անհրաժեշտության մասին Նախարարությունը Դիմում ներկայացրած առևտրային ընկերությանը տեղեկացնում է էլեկտրոնային գրությամբ, որի մեջ նշվում է թերությունների շտկման կամ թերի ներկայացված փաստաթղթերը (տեղեկատվության) ամբողջական ներկայացնելու համար նախատեսված ժամկետը»։ Առաջարկում ենք սույն որոշմամբ սահմանել հստակ իրատեսական ժամկետ, որը վերաբերելի կլինի բոլոր առևտրային ընկերություններին և կբացառի հետագա տարաձայնությունները:
6)	Առաջարկում ենք Նախագծին կից ներկայացված Հիմնավորման 4-րդ կետը խմբագրել՝ հստակեցնելով աջակցության տրամադրման ֆինանսական գնահատականները:
7)	Առաջարկում ենք քննարկել Նախագծի իրականացումը որոշակի ժամկետով, որը հնարավորություն կտա գնահատել աջակցության ազդեցությունը, և դրական արդյունքներ ունենալու դեպքում միայն շարունակել Ծրագրի իրականացումը:
Ամփոփելով վերոշարադրյալը՝ կարծում ենք, որ Նախագիծը լրացուցիչ քննարկման և հստակեցման անհրաժեշտություն ունի:
	


Ընդունվել է
Կատարվել է համապատասխան փոփոխություն։

Ընդունվել է
Կատարվել է համապատասխան փոփոխություն։

Չի ընդունվել
Կարգավորման իմաստն այն է, որ աջակցությունը տրամադրվելու է այն ընկերություններին, որոնք կատարել են ներդրումներ որոշումը ուժի մեջ մտնելուց հետո և այդ ներդրումների գումարը կազմում է առնվազն 2.5 մլրդ ՀՀ դրամ։ Ծրագիրը գործելու վերջնաժամկետ որոշումը չի սահմանում, հետևաբար այն շարունակաբար հասանելի է լինելու և առկա է հնարավորություն, որ ընկերությունները որոշում կայացնեն իրականացնել ներդրումային ծրագիր, այդ թվում հաշվի առնելով ծրագրի շրջանակներում աջակցություն ստանալու հնարավորությունը։




Չի ընդունվել
«Մեկնարկի տարի» հասկացությունը կիրառելի է միայն առաջին անգամ ներկայացման տարվան անմիջապես նախորդող հարկային տարվան, իսկ 2-րդ կետի 2-րդ ենթակետում նշված հասկացությունը վերաբերում է Դիմում ներկայացնելու  տարվան նախորդող տարվան։

Ընդունվել է
Կատարվել է համապատասխան փոփոխություն։











Ընդունվել է
Կատարվել է համապատասխան փոփոխություն։


Չի ընդունվել
Կարծում ենք այդ հնարավորությունը նախագիծը որևէ կերպ չի սահմանափակում և բյուջետային գործընթացի շրջանակներում կարող է իրականացնել Ծրագրի արդյունքների գնահատում։


	6. ՀՀ արդարադատության նախարարություն
	25.10.2023

	
	N /27.3/45963 -2023

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետությունում տնտեսապես բարդ ապրանքների արտադրությամբ զբաղվող առևտրային ընկերություններին պետական աջակցության տրամադրման ծրագիրը հաստատելու մասին» Հայաստանի Հանրապետության կառավարության որոշման լրամշակված նախագծի վերաբերյալ 

1. «Հայաստանի Հանրապետությունում տնտեսապես բարդ ապրանքների արտադրությամբ զբաղվող առևտրային ընկերություններին պետական աջակցության տրամադրման ծրագիրը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով նախատեսվում է Հաստատել Հայաստանի Հանրապետությունում տնտեսապես բարդ ապրանքների արտադրությանն ուղղված ներդրումային ծրագրերի իրականացնող առևտրային ընկերություններին պետական աջակցության տրամադրման ծրագիրը՝ համաձայն հետևյալ հավելվածների…: 
Սույն դեպքում, անհրաժեշտ է Նախագծի 1-ին կետը խմբագրել և աջակցության տրամադրման ծրագիրը հաստատել հավելվածով՝ 1-ից 3-րդ հավելվածներն առանձին հաստատելու փոխարեն համապատասխան կարգավորումները նշված հավելվածում ներառելով, իսկ 4-րդ և 5-րդ Հավելվածները և Հակակոռուպցիոն համապատասխանության մասին հայտարարության Ձևը ներառել հավելվածում որպես նշված հավելվածի ձևեր: Հիշյալ փոփոխությունների արդյունքում անհրաժեշտություն կառաջանա նաև համապատասխան փոփոխություններ կատարել Նախագծի ամբողջ բովանդակության մեջ։








2. Նախագծի 5-րդ կետի համաձայն՝ Սույն որոշումն ուժի մեջ մտնելուց 30 օրվա ընթացքում Հայաստանի Հանրապետության Էկոնոմիկայի նախարարի հրամանով հաստատվում է 2024 թվականի համար տնտեսապես բարդ ապրանքների ցանկը (այսուհետ՝ Ցանկ)։ Սույն որոշումն ուժի մեջ մտնելու տարվան հաջորդող յուրաքանչյուր տարվա մինչև սեպտեմբերի 30-ը Հայաստանի Հանրապետության Էկոնոմիկայի նախարարի հրամանով հաստատվում է տվյալ տարվա Ցանկը։
 Հաշվի առնելով տվյալ դրույթի էությունն ու տրամաբանությունը՝ առաջարկում ենք 2-րդ նախադասության մեջ «տվյալ տարվա» բառերը փոխարինել «հաջորդ տարվա» բառերով։
3․ Նախագծի Հավելված 1-ի 1-ին կետի 5-րդ ենթակետում կիրառվում է «ակտիվների ստեղծումը, ձեռքբերումը, վերակառուցումը, վերանորոգումը կամ արդիականացումն» ձևակերպումը,  իսկ նույն կետի 7-րդ ենթակետում կիրառվում է «օբյեկտների համալիրի կառուցմանը (վերակառուցմանը), ձեռքբերմանը կամ արդիականացմանը կամ շահագործմանը» ձևակերպումը: 
Սույն դեպքում, հիմք ընդունելով «Նորմատիվ իրավական ակտերի մասին» օրենքի  15-րդ հոդվածի 2-րդ մասը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ՝ անհրաժեշտ է Հավելված 1-ի 1-ին կետի 5-րդ և 7-րդ ենթակետերում կիրառվող հասկացությունները համապատասխանեցնել միմյանց:
4. Նախագծի Հավելված 1-ի 4-րդ կետի «ՀՀ» հապավումն անհրաժեշտ է փոխարինել «Հայաստանի Հանրապետության» բառերով՝ հիմք ընդունելով «Նորմատիվ իրավական ակտերի մասին» օրենքի պահանջները: Նույն դիտարկումը վերաբերում է Հավելված 2-ի 4-րդ կետին: 
5. Նախագծի Հավելված 2-ի 7-րդ կետի համաձայն՝ հավելվածի 5-րդ կետով սահմանված ժամկետում Ներդրումային պայմանագիր չկնքելու դեպքում տնտեսավարող սուբյեկտը կորցնում է Շահառուի իր կարգավիճակը և զրկվում նոր Հայտ ներկայացնելու իրավունքից։ 
Սույն դեպքում, անհրաժեշտ է վերանայել պայմանագիր չկնքելու դեպքում նոր հայտ ներկայացնելու իրավունքից զրկելու վերաբերյալ կարգավորումը, նկատի ունենալով այն հանգամանքը, որ գործնականում կարող են լինել դեպքեր, երբ պայմանագիրը սահմանված ժամկետում չկնքելը պայմանավորված լինի Շահառուի կամքից անկախ հանգամանքներով:  
6. Նախագծի Հավելված 2-ի 14-րդ կետի համաձայն՝ Նախարարությունը Դիմումը (կից փաստաթղթերով) ստանալուց հետո 15 (տասնհինգ) աշխատանքային օրվա ընթացքում ստուգում է Շահառուի և ներդրումային ծրագրի համապատասխանությունը սույն հավելվածի 12-րդ կետի պահանջներին և որոշում կայացնում աջակցության տրամադրման կամ աջակցության տրամադրման մերժման մասին կամ Դիմում ներկայացրած Շահառուին տեղեկացնում Դիմումում (կից փաստաթղթերում) առկա թերությունների շտկման կամ թերի ներկայացված փաստաթղթերի (տեղեկատվության) ներկայացման անհրաժեշտության մասին։
Սույն դեպքում, անհրաժեշտ է վերանայել Նախագծի Հավելված 2-ի 14-րդ կետի կարգավորումը՝ նկատի ունենալով, որ Հավելված 2-ի 12-րդ կետում ներդրումային ծրագրի վերաբերյալ պահանջներ նախատեսված չեն, ուստի պարզ չէ, թե ինչպես է իրականացվելու ներդրումային ծրագրի համապատասխանության ստուգումը:
7 Նախագծի Հավելված 4-ի 8-րդ կետի «հարցերի պատասխանները» բառերն առաջարկում ենք փոխարինել «կետերում նշված տեղեկությունները» բառերով:
8. Նախագծի Հավելված 4-ի 11-րդ կետի «բորսայում» բառից հետո կիրառվող «,» կետադրական նշանն անհրաժեշտ է փոխարինել «:» կետադրական նշանով:
9. Նախագծի Հավելված 5-ի «Կապիտալ ներդրումների վերաբերյալ տվյալներ» գլխի 1-ին կետի ենթակետերի համարակալումն անհրաժեշտ է վերանայել, այն համապատասխանեցնելով «Նորմատիվ իրավական ակտերի մասին» օրենքի 14-րդ հոդվածի պահանջներին:
10. Նախագծի Հավելված 5-ի «Աջակցության չափի հաշվարկ» գլխի համաձայն՝ Ներկայացվում է հավելված 3-ի 1-8-րդ կետերով սահմանված կանոնների համաձայն և ենթակա է Նախարարության կողմից ստուգման և անհրաժեշտության դեպքում ճշգրտման։
Ամփոփաթերթի համաձայն՝ ճշգրտման անհրաժեշտությունն առաջանում է միայն հաշվարկը սխալ կատարած լինելու դեպքում, ինչը հստակ նշված է Նախագծով (չարաշահումների հավանականությունը բացառվում է, քանի որ հաշվարկի բանաձևը հստակ սահմանված է)։
Նշված դիրքորոշումը հաշվի առնելով՝ առաջարկում ենք Նախագծի Հավելված 5-ի «Աջակցության չափի հաշվարկ» գլխում «անհրաժեշտության դեպքում» բառերը փոխարինել «հաշվարկը սխալ կատարած լինելու դեպքում» բառերով:
	

















Չի ընդունվել
Նախագծի մշակման ընթացքում, վերջինիս առանձնահատկություններից ելնելով Աջակցության ծրագիրը անհրաժեշտ է դիտարկվել է որպես Որոշման առաջինից երրորդ հավելվածների համակցություն։ Նշված մոտեցումը պատահական չէ ընտրված, այսպիսով ծրագրի բաղկացուցիչ տարրերի /տնտեսավարողներին և նրանց ներդրումային ծրագրերին ներկայացվող պահանջներ, աջակցության տրամադրման կարգ, աջակցության չափի որոշում/ առանձին հավելվածներով սահմանելը հետապնդում է հստակ նպատակ՝ յուրաքանչյուր հավելվածի ներքո ներկայացնել դրա վերնագրին համապատասխանող բովանդակությունը՝ հատուկ կարգավորումները։ Նշված մոտեցման կիրառման արդյունքում իրավական ակտը ունենում է հստակ տրամաբանական կառուցվածք, ինչը հատկապես կարևոր է Աջակցության ծրագրի հնարավոր շահառուների տեսանկյունից։









Ընդունվել է
Կատարվել է համապատասխան փոփոխություն։









Ընդունվել է
Կատարվել է համապատասխան փոփոխություն։






Ընդունվել է
Կատարվել է համապատասխան փոփոխություն։








Ընդունվել է
Կատարվել է համապատասխան փոփոխություն։
















Ընդունվել է
Կատարվել է համապատասխան փոփոխություն։




Ընդունվել է
Կատարվել է համապատասխան փոփոխություն։

Ընդունվել է
Կատարվել է համապատասխան փոփոխություն։
















Ընդունվել է
Կատարվել է համապատասխան փոփոխություն։


	7. ՀՀ ֆինանսների նախարարություն
	25.10.2023

	
	№ 01/9-2/21025-2023

	Ձեր 25.10.2022թ. N 01/20696-2023 գրությամբ ներկայացված «Հայաստանի Հանրապետությունում տնտեսապես բարդ ապրանքների արտադրությամբ զբաղվող առևտրային ընկերություններին պետական աջակցության տրամադրման ծրագիրը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առաջարկում ենք հետևյալը. 
1. Նախագծի Հավելված 2-ի 9-րդ կետի 1-ին պարբերությունից, Հավելված 3-ի 1-ին, 6-րդ, 7-րդ և Հավելված 5-ի 4-րդ կետերից, ինչպես նաև հիմնավորումից հանել «նոմինալ» բառը:
1.  Հավելված 2-ի 8-րդ կետի 5-րդ ենթակետում «նախորդ» բառից հետո ավելացնել «հաշվետու» բառը, հանել «(ներառյալ՝ ծանոթագրությունները)» բառերը, «եզրակացություն» բառը փոխարինել «եզրակացությունը» բառով, «աուդիտորական ընկերություններից» բառերը փոխարինել «աուդիտորական կազմակերպություններից»:
Միևնույն ենթակետի «ա-ե» պարբերությունում նշված կազմակերպությունների սահմանափակ ցանկի մասով առաջարկում ենք վերջիններիս իրավաչափությունը քննարկել մրցակցության պաշտպանության հանձնաժողովի հետ՝ մրցակցության հնարավոր սահմանափակման համատեքստում: 
1. [bookmark: _Hlk149207940]Հավելված 4-ի հայտին կցվող փաստաթղթերի ցանկի 1-ին կետում «աուդիտի եզրակացությունը» փոխարինել «աուդիտորական եզրակացությունները» բառերով:
1. Հավելված 5-ի դիմումին կցվող փաստաթղթերի ցանկի 3-րդ կետում «ֆինանսական» բառը փոխարինել «հաշվետու» բառով, իսկ «(ներառյալ՝ ծանոթագրությունները)» բառերը հանել:
	










Ընդունվել է
Կատարվել է համապատասխան փոփոխություն։



Ընդունվել է մասնակի
Կատարվել է համապատասխան փոփոխություն։










Ընդունվել է
Կատարվել է համապատասխան փոփոխություն։

Ընդունվել է
Կատարվել է համապատասխան փոփոխություն։





